2015EKO ABENDUAREN 9AN UDALBATZARRAK EGINDAKO OHIZKO BILKURAREN AKTA.

Udaletxeko Bilkura Aretoan, idazpuruko eguneko arratsaldeko zazpirak eta hogeita hamar minutu direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohizko bilkura egiteko:

1.- AURREKONTUAREN 4/2015 KREDITU ALDAKETA BIDERATZEA.

2.- ZEGAMAKO TOKIKO AGENDA 21EKO EKINTZA PLANAREN ONARPENA. 

3.- ERAKUNDE EZ GUBERNAMENTALEN ARTEAN 2015EKO DIRU BANAKETAREN ONARPENA.

4.- GOI TENTSIOKO LINEARI BURUZ AURKEZTUTAKO MOZIO IDATZIA.

5.- ALKATETZAREN ERABAKIAK.

6.- GALDE ERANTZUNAK

ETORRITAKO UDALBATZARKIDEAK:

ALKATE-LEHENDAKARIA

Joseba Izaguirre Arocena Jna. (Zegama Lantzen).

ZINEGOTZIAK

Maria Pilar Elorza Inchausti And. (Zegama Lantzen).

Izaskun Igoa Arizcorreta And. (Zegama Lantzen).

Juan José Gorrochategui Larrea Jna. (Zegama Lantzen).        

Ibon Zabaleta Urbizu Jna. (Zegama Lantzen).

Imanol Garmendia Iruretagoyena Jna. (EH Bildu).
Olaia Elorza Iñarra And. (EH Bildu).

Maria Luisa Gorrochategui Irastorza And.  (EH Bildu).       

EZ ETORRITAKO UDALBATZARKIDEAK:
Urko Gomez Ropón Jna. (EH Bildu). Ez etortzearen arrazoia ematen da.
Idazkaria, Igor Alustiza San Vicente. 

1.- AURREKONTUAREN 4/2015 KREDITU ALDAKETA BIDERATZEA.

Udal honen aurrekontuko kredituak aldatzeko espedientearen berri eman da, kreditu gehigarrien modalitatekoa.
Idazkari kontu-hartzaileak egindako txostena irakurri da. Bertan adierazten da aipatutako espedientea bat datorrela aplikagarria zaion legeriarekin, zehazki 21/2003 Foru Arauak, abenduaren 19koak, Toki Erakundeen Aurrekontuei buruzkoak, 34. artikuluan ezarritakoarekin.
Era berean,  Kontuen Batzorde Bereziak egindako aldeko irizpena eta onarpen proposamena irakurri dira.
Gaia aztertu ondoren,  Udalbatzak, bozketa egin eta gero, legezko gehiengoz, honako hau erabaki du: 
Onartzeko proposamena aztertu eta eztabaidatu ondoren,  Udalbatzarrak, aho batez, Zegama Lantzen taldeko bost zinegotzien eta EH bildu taldeko etorritako bi zinegotzien aldeko botoekin,  honako hau erabakitzen du:

Lehenengoa.- Onartzea  Udal honen aurrekontuko kredituak aldatzeko espedientea, kreditu gehigarrien modalitatekoa, proposamenean ageri den partidakako xehetasunarekin, kapitulukako laburpen honen arabera:

KREDITU GEHIGARRIAK

	Kapituluak
	Izena
	Gehikuntzak

	    2
	 GASTUAK ONDASUN ARRUNT ETA ZERBITZUETAN
	 10.000,00

	   4
	 TRANSFERENTZIA ARRUNTAK
	 15.034,69

	
	
	

	
KREDITU GEHIGARRIAK GUZTIRA
	 25.034,69


FINANTZAKETA

	Kapituluak
	Izena
	Zenbatekoa

	    4 (SARRERAK)
	 TRANSFERENTZIA ARRUNTAK
	 25.034,69

	
	
	

	GUZTIRA
	 25.034,69


Bigarrena.- Jendaurrean ikusgai jartzea hamabost egunez, erreklamazioen ondorioetarako. Erreklamaziorik aurkezten ez bada, erabaki hau behin betikotzat joko da. Espediente honek aurrekontua onartzeko ezarritako gainerako tramiteak jarraitu beharko ditu.

2.- ZEGAMAKO TOKIKO AGENDA 21EKO EKINTZA PLANAREN ONARPENA. 

Alkateak, bere onarpenerako Zegamako “Tokiko Agenda 21eko Programa” aurkzezten du.

Zentzu honetan, aurreko legealdian hasi zen prozeduraren arabera, Enea (Iraunkortasunerako Autore-Aholkularitza) enpresak aurkeztutako lanaren azalpena eman da, jasotako formulazio estrategikoaren eta ekintza planaren berri emanez.  
Une honetan, Imanol Garmendia Iruretagoyena Jna. (EH Bildu) sartzen da bilkura aretoan.

Gaia aztertu eta eztabaidatu ondoren, Udalbatzarrak, aho batez, Zegama Lantzen taldeko bost zinegotzien eta EH bildu taldeko etorritako hiru zinegotzien aldeko botoekin,  honako hau erabakitzen du:

Lehena.- Zegamako “Tokiko Agenda 21eko Programa” onartzea.

Bigarrena.- Doakienei erabaki hau jakinaraztea.
3.- ERAKUNDE EZ GUBERNAMENTALEN ARTEAN 2015EKO DIRU BANAKETAREN ONARPENA.

Udalbatzarrak, 2015eko apirilaren 13an egindako bilkuran, herrialde behartsuenekiko lankidetza programa eta dirulaguntzak banatzeko araudia onartu zuen.

Horren arabera, onartutako araudian jasotako baloraketaren erizpideak jarraituz, 2015eko ekitaldiari dagokionez, 4.750,00 euro banatuko ziren eskatutako baldintzak betetzen zituzten erakunde ez-gubernamentalen artean.

Honela, egindako eskariak aztertu eta baloratu ondoren, eta Gizarte Zerbitzuetako Lantaldeak egindako proposamena jarraituz, Gobernu Batzarrak, aho batez, honako hau erabakitzen du:

Lehena.- Udalak onartutako “Herrialde behartsuenekiko lankidetza programa eta dirulaguntzak banatzeko araudia” jarraituz, honako modu honetan banatzea 4.750,00 euroko dirulaguntza:

	Izaki: Asociación Chernobil 


Saada Elkartea
Oscar Romero



     

Mundu Solidarioa Helburu


  

Elikagaien bankua                                         
GUZTIRA 
                                    4.750,00  euro.                                                            
	1.500,00 €

1.500,00 €

   500,00 €

   500,00 €

   750,00 €


Era berean adierazten da, honako ohiko beste laguntzen banaketa egingo dela:
Parrokia: 800,00 euro.

Zegamako odol emaileak: 450,00 euro.

Aitzgorri Jubilatuen Egoitza: 1.500,00 euro.

Bigarrena.- Erabaki hau adierazitako erakundeei jakinaraztea laguntzen araudia ezarritakoaren arabera honako hau bete beharko dutela adieraziz:
“ Dirulaguntza justifikapena:
Erakunde onuradunek ondoren aipatzen diren agiriak aurkeztu beharko dizkiote Udalari: 
a)Programa burutzeko arduradun izendatuko pertsonari dirua transferitu zaiolako frogagiria.

b)Aurrera eramandako programa edo iharduerari buruzko Memoria xehea.

c)Emandako dirulaguntzaren zenbatekoaren eraberako gastuen jatorrizko egiaztagiriak edo fotokopia konpultsatuak.
Justifikatzeko epea:

Aurreko arikuluan exijitutako agiriak gehienez honako epe hauetan aurkeztuko dira: 

a)Aurreko artikuluan lehenengo ataleko egiaztagiria, dirulaguntza jaso eta 2 hilabeteko epean. 

b)Hurrengo atalekoak (b eta c) eskatutako egiaztagiriak, iharduera subentzionatua bukatu eta 3 hilabeteko epean gehienez.

Ez betetzearen suposamendua:

Agindu honetan aurreikusitako betebeharretakoren bat ez betetzeak, hura berrikustea ekarriko du eta hala behar izanez gero, emandako dirulaguntza deuseztea, gutxitzea edo itzularaztea.”
4.- GOI TENTSIOKO LINEARI BURUZ AURKEZTUTAKO MOZIO IDATZIA.

Alkateak hitza emanik, Imanol Garmendia Iruretagoyena zinegotziak (EH Bildu), aurkeztutako honako idatziaren azalpena egiten du, Udalbatzarrari, bere onarpena egitea proposatuz:

“Zergatien azalpena

Azterketa eremuan dauden udaletan, Ingurumen eta Nekazaritza eta Itsas Ministerioaren Ingurumen Kalitate eta Azterketa Zuzendaritza Nagusiaren jakinarazpen bat jaso zen 2011ko abuztuan “20110173LIE proiektuan Deikazteluo deituriko 400/220 Kv azpiestazio, 400 kV-ko lineak eta hauei loturiko beste lineak (Iruñea), Ingurumen Inpaktuaren Azterketaren gainean egindako kontsultaren erantzunaren inguruan egindako txostena.
Proiektu hau Vitoria-Gasteiz/Castejón-Muruarte línea ordezkatzera dator, 2010eko azaroaren 12ko BOE-ageri den moduan, ingurumenari eragiten zizkion kalte eta proiektuak sortu zuen jendarteko oposizioarengatik baztertua izan zena. Honen ingurutik, eztabaidan jartzen zaigun proiektu honek, aurreko proiektua baztertzea eraman zuten arrazoi berdinak mantentzen ditu, gutxienez intentsitate berdinarekin, handiagorekin ez bada.
2011ko abenduaren 17an, Udal hautesien Batzar batek, Estatuko, Nafarroako eta Erkidegoko gobernuei eskatu zieten proiektua bertan behera uzteko, horren eragina pairatuko luketen 220 udalek eta kontzejuek onartutako mozioei hitza emanez. 2013ko maiatzaren 15ean, Industria eta Energia Ministerioari, garraio elektrikoko azpiegitura berriak bertan behera uzteko eskatu zioten 174 aklatek. Erantzuna maiatzaren 31n iritsi zen, buletin ofizialaren bitartez, proiektua jendaurrean jartzeko erabakia hartuz eta herri erakundeen eskaerari kasurik egin Gabe. Proiektuaren aurkako mugimendua inoiz baino indartsuago agertu zen uztailaren 19an, egun hartan 14.000 alegazio aurkeztu baitziren Estatuko Gobernuak Nafarroan eta Gipuzkoan dituzten delegazioetan. Alegazioak herritarrek ez ezik, udalek, kontzejuek eta mota guztietako elkarteek ere sinatu zituzten.
Alegazio horiek, batere justifikaziorik ez duen proiektu horren aurka egiteko, hainbat arrazoi jasotzen zituzten. Gogora dezagun proiektua 127 km-ko autopista elektrikoa dela eta 85 dorre dituela. Gainera, Natura 2000 Sareko hainbat guneri eta hango espezie babestuei eraginen lieke, eta milaka zuhaitz moztu beharko lirateke. Era berean, Europar Batasunaren Arretaren printzipioa urratzen du, eremu elektromagnetikoek osasunari nola eragiten dioten babesten duena, 16 herri-gune goi tentsioko lineatik 500 metrora edo gutxiagora egonen liratekeelako. Bestalde, proiektua eginez gero, gurutzatzen dituen eskualdeen etorkizuneko lurralde planteamendua eta aurreikuspenak deuseztatu, eta ekoizpen ehuna, turismoa eta lehen sektorea hondatuko ditu. Hala ere, alegazio eta arrazoi horiei ez diete oraindik erantzun.
2014ko urriaren 25ean, 247 udal hautesik eta 247 elkartek sinatutako Manifestua aurkeztu zen (kopuru aldetik, proiektuan aurreikusita dauden dorre kopuru bera) eta proiektua planifikazio elektroko berrian ez sartzea eskatzen zen. Erantzuna orain eta BOEren bitartez iritsi da, urriaren 23an, 2015eko urriaren 16an, Ministroen Kontseiluak hartutako Akordioa argitaratu zen, Planifikazio Energetikorako dokumentua onartuz, 2015.2020 epealdirako, Energia Elektrikoko Garraio Sarearen Garapen Plana.
Bertan, Tafalla-Deikaztelu-Itsaso 400 Kv proiektua aurreikusteaz gain, gaur egun indarrean dauden 22 kV-ko Itsaso-Orkoien lineak indartzea ere aurreikusten du eta ez du Deikazteluko azpi-estazioa aurreikusten 2020 epealdirako eta hau eraiki Gabe justifikaziorik Gabe gertatzen da pasatzen den bailaretako energía hornikuntza. Dokumentuak ordea, Frantziara garraiatzeko programa handi batean jartze gaitu justifikatzeko garaian, “No Línea de Alta Tensión – Autopista Elektrikorik Ez” plataforman sorreratik argudiatu den bezala.
Proiektu honek, pasatzen den lurraldeen hornikuntzan inolako justifikaziorik ez duenez eta Nafarroa eta Gipuzkoako lurralde zabal bati oso era negatiboan eragingo diolakoan eta, paisaian, ingurumenean, herritarren osasunean, ekoizpen azpiegituretan edo lehen sektorean izan ditzakeen eraginengatik.

Udal honek onartzean du:
1.- Gipuzkoako Itsasoko azpi-estazioa eta Nafarroako Castejon-Muruarte linearekin, Tafalla parean lotu nahi dituen 400 kV Goi Tentsioko Linearen proiektuari erabateko desadostasuna azaltzea.

2.- Energia Elektrikoko 2015-2020 Garraio Sarearen Garapen Planean sartzeari erabateko desadostasuna adieraztea eta aldi berean esatea, aipatutako goi tentsioko lineak ez duela kolektiboaren interesa sortzeko justifikaziorik.

3.- Gipuzkoako Foru Adlundiari eta Batzar Nagusiei, EAEko Gobernu eta Parlamentuari, eta Ingurumen eta Nekazaritza eta Itsas Ministerioari aipatutako proiektuari ezezkoa eman diezaioten eskatzea, interes orokorrerako klabeak diren eremuetako paisaian, ekonomian eta ingurumenean onargarriak ez diren ondorioak izan ditzakeelako.

4.- Akordio hau Nafarroako Gobernu eta Parlamentura, Ingurmen, Nekazaritza eta Itsas Ministeriora, eta Industria, Turismoa eta Merkataritza Ministeriora bidaltzeaz gain komunikabideen bitartez publiko egitea.”

Proposamena aztertu eta eztabaidatu ondoren, Udalbatzarrak, aho batez, Zegama Lantzen taldeko bost zinegotzien eta EH bildu taldeko etorritako hiru zinegotzien aldeko botoekin,  adierazitako idatzia onartzea erabakitzen du.
5.- ALKATETZAREN ERABAKIAK.

Idazkariak, azkeneko ohiko bilkuratik, Alkateak hartutako ebazpenen berri ematen du:
11/02 erabakia, azaroaren 12koa, Parketxe Sarearekin adostutako hitzarmenean jasotakoaren arabera, burutu diren ekintzen fakturak onartuz.

11/03 erabakia, azaroaren 12koa, Ostatuko eta Kasinoko alokairu kontratuen fakturak (38 eta 37) onartuz.

11/04 erabakia, azaroaren 19koa, 6927 zenbakidun fakturen transferentzia onartuz.

11/05 erabakia, azaroaren 25ekoa, Zeregin Anitzetako Ofizialaren gaixotasun baja betetzeko, Jorge Garcia Gonzalez jauna kontratatzea erabakiz.

11/06 erabakia, azaroaren 30ekoa, Udal langileen nominen ordainketa bideratzea erabakiz.

11/07 erabakia, azaroaren 30ekoa, zenbait gizarte zerbitzuen ordainketa bideratzea erabakiz.

11/08 erabakia, azaroaren 30ekoa, 7087 zenbakidun fakturen transferentzia onartuz.

11/09 erabakia, azaroaren 30ekoa, 7091 zenbakidun fakturen transferentzia onartuz.

12/01 erabakia, abenduaren 3koa, Osakidetzarekin hitzartutako hitzarmenaren arabera, Zegamako Tokiko osasun zentroa mantentzeko gastuak konpentsatze aldera, 2015eko ekitaldirako hitzartutako 8.821,65 euroko zenbatekoa ordaintzeko eskatuz.

12/02 erabakia, abenduaren 3koa, 7122 zenbakidun fakturen transferentzia onartuz.

6.- GALDE ERANTZUNAK

Ez dira egiten.
Aztertzeko gai gehiago ez dagoenez, hasieran aipatutako eguneko gaueko zortzirak eta berrogeita bost minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.

	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2016ko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2016.




O.E./ VºBº

ALKATEAK/EL ALCALDE                                                             IDAZKARIAK/ EL SECRETARIO
